
Ky projekt financohet nga 
Bashkimi Europian

Kjo gazetë, është një publikim
tremujor që pasqyron aktivitetet e
Qendrës Kombëtare Burimore
dhe zhvillimet më të fundit në
sektorin e shoqërisë civile në
Shqipëri, mundësitë për financim,
rritje kapacitetesh e rrjetëzim për
OShC-të si dhe informacione të
tjera relevante nga rajoni e më
gjerë.

EDICIONI 19 - DHJETOR 2023

Takimi Vjetor I Asamblesë së Kodit të
Standardeve për OJF-të në Shqipëri
Aktivitete nga Zyrat Rajonale të QKB për
Shoqërinë Civile në Shqipëri
Akademia e OJF-ve
Programe Trajnimi për OSHC-të
EU aquis, angazhimi dhe roli i OSHC-ve në
procesin e integrimit të vendit në BE
Asistencë Teknike për rrjetet e OSHC-ve 

AKTIVITETET E NRC-SË  

ZHVILLIMET E FUNDIT NË
SEKTOR

THIRRJE DHE MUNDËSI

Gjykata Kushtetuese anullon pjesërisht Ligjin Nr.
80/2021 "Për regjistrimin e organizatave
jofitimprurëse"
Udhërrëfyesi për Funksionimin e Institucioneve
Demokratike
Paketa e Zgjerimit 2023
Takim i OSHC-ve me Delegacionin e BE-së në
Shqipëri 
Apel për Rishqyrtim të Marrëveshjes së
Imigracionit me Italinë
"Ndryshimet në hapësirën qytetare dhe
qëndrueshmëria e aksionit  civil” 
Eventi P2P - EU TACSO 3 dhe Viti Evropian i
Aftësive:
Forumi i Shoqërisë Civile dhe Think Tank
Publikohet raporti i Monitorimit të pjesëmarrjes
politike, sociale dhe ekonomike të të rinjve
Mbi Rishikimin e Rekomandimit 8
Indeksi i Barazisë Gjinore në Rajon

Qendra Kombëtare Burimore për Shoqërinë Civile në Shqipëri  është një iniciativë e Partnerëve Shqipëri për Ndryshim dhe Zhvillim, zbatuar në partneritet me Qendrën Shqiptare për Popullsinë dhe Zhvillimin (ACPD) dhe Lëvizjen
Europiane në Shqipëri (EMA). Ky publikim u përgatit me mbështetjen financiare të Bashkimit Evropian. Përmbajtja e këtij publikimi është përgjegjësi e Partnerëve Shqipëri për Ndryshim dhe Zhvillim dhe nuk reflekton

domosdoshmërisht pikëpamjet dhe qëndrimet e Bashkimit Evropian. 

Ceremonia e diplomimit të pjesëmarrësve të Akademisë së OJF-ve 2023

Njihuni me publikimet tona të fundit

NË KËTË EDICION:

Gazetë Tremujore

Në mbyllje të Programit një vjeçar të Akademisë së OJF-ve 2023, më 21 dhjetor u
organizua ceremonia e diplomimit të pjesëmarrësve në Akademi. Akademistët u
mblodhën për të kurorëzuar një vit përpjekje dhe investim në rritjen e njohurive të tyre
individuale si dhe konsolidimin organizativ të mëtejshëm të organizatave të tyre. 23
drejtues të organizatave të reja, por edhe të konsoliduara nga Tirana, Durrësi, Shkodra,
FushëArrëzi, Bulqiza, Lezha, Vlora dhe Elbasani përfunduan me sukses programin e
Akademisë së OJF-ve këtë vit. Përgjatë 1 viti, ata morën pjesë në 11 leksione dhe 55
sesione mentorimi, realizuar nga lektorë të spikatur vendas dhe të huaj, si dhe ndanë
përvojat mes tyre si dhe me organizata e institucione të ndryshme.

Akademistët e diplomuar e vlerësuan shumë të vlefshëm pjesëmarrjen në program dhe
një ndër eksperiencat më të rëndësishme dhe të bukura të formimit të tyre profesional.
Ata theksuan veçanërisht kurrikulën e pasur dhe bashkëkohore, profesionalizmin dhe
eksperiencën e lektorëve dhe mentorëve, mundësitë e ofruara nga aktivitetet e
programit për rrjetëzim dhe shkëmbim eksperiencash, jo vetëm në aspektin e rritjes
personale profesionale dhe qendrueshmërisë organizative, por edhe në kuptimin dhe
njohjen e thellë të zhvillimeve brenda sektorit.

Ftojmë të gjithë të interesuarit për t’u bërë pjesë e Akademisë së OJF-ve 2024, të na
shkruajnë në info@resourcecentre.al.

Për më shumë, shfletoni këtu Broshurën e Akademisë si dhe Formularin e Aplikimit.

Është publikuar pyetësori për
hartimin e Matricës së
Monitorimit mbi Mjedisin
Mundësues për Zhvillimin e
Shoqërisë Civile, Raporti për
Shqipërinë 2023!

Afati i plotësimit: 15 shkurt
2024.
Kliko këtu për të plotësuar
pyetësorin.

https://resourcecentre.al/sq/publication/deftesa-vleresimi-i-kapitullit-24-drejtesia-liria-siguria/
https://resourcecentre.al/sq/publication/deftesa-vleresimi-i-kriterit-politik-2022-2023/
https://resourcecentre.al/sq/publication/deftesa-vleresimi-i-kapitullit-23-gjyqesori-dhe-te-drejtat-themelore/
https://forms.office.com/pages/responsepage.aspx?id=VkCcQa-_dUy0T9Ow5bYx8QvvM1K3Qe5GuAwp81EdWONUQkFHQk41QkpQTUs3UDQ1OEtMNDFFWjAwNC4u
mailto:info@resourcecentre.al
https://shorturl.at/ekEUV
https://shorturl.at/qyV67
https://forms.office.com/e/P0KhB4PWk8
https://forms.office.com/e/P0KhB4PWk8


Më 31 tetor 2023 u mbajt takimi vjetor i Asamblesë së Kodit të Standardeve për OJF-të në Shqipëri, organizuar nga Qendra
Kombëtare Burimore për Shoqërine Civile në Shqipëri, Partnerët Shqipëri për Ndryshim dhe Zhvillim, në cilësinë e
Sekretariatit të Kodit. Takimi solli bashkë anëtarët e Kodit për të diskutuar mbi punën e deritanishme dhe zhvillimet gjatë vitit
të fundit, duke u fokusuar në rëndësinë e arritjes dhe ruajtjes së standardeve të Kodit, si dhe promovimit të mëtejshëm të
kësaj praktike në vend, rajon dhe më gjerë, si pjesë e një angazhimi të organizatave në Shqipëri që i bashkangjitet përpjekjeve
të OSHC-ve në nivel global. 

Gjatë këtij viti të fundit, Kodi i Standardeve është njohur dhe mirëpritur nga institucione dhe struktura të rëndësishme
ndërkombëtare si Komisioni Evropian dhe Task Forca për Veprimin Financiar (FATF), respektivisht si pjesë e “Raportit të
Komisionit Evropian për Shqipërinë 2022” dhe e “Dokumentit të Praktikave më të Mira” në luftën kundër terrorizmit dhe
parandalimit të pastrimit të parave. 

Me zgjerimin e anëtarësisë së Kodit në 24 anëtarë, u bashkuan në këtë takim vjetor edhe organizatat e reja anëtare, të cilat
ndanë reflektimet e tyre mbi këtë anëtarësim dhe theksuan rëndësinë e tij për rritjen e standardeve organizative, forcimin e
partneriteteve si dhe rritjen e besimit të anëtarëve, përfituesve dhe publikut më gjerësisht. Në përfundim të mandateve të
para dyvjeçare të dy anëtareve të Komitetit të Kodit, Asambleja e Kodit të Standardeve organizoi edhe zgjedhjet për dy
anëtarët e rinj. Për më shumë, gjeni këtu Anëtarët e Komitetit të Kodit të Standardeve dhe  anëtarët e Asamblesë së Kodit.

Gjatë takimit u diskutuan dhe miratuan disa propozime për shtesa dhe ndryshime në disa prej angazhimeve dhe treguesve
në Kodin e Standardeve, ndryshime të cilat reflektojnë edhe zhvillimet e viteve të fundit në Evropë dhe më gjerë, mbi marrjen
e masave lidhur me parandalimin e pastrimit të parave dhe financimit të terrorizmit. Një tjetër ndryshim i rëndësishëm lidhet
me angazhimin për më shumë vemendje dhe mbështetje për burimet njerëzore në organizatë, me qëllim kontributin në
mirëqenien e stafit. Asambleja theksoi rëndësinë e forcimit të partneritetit dhe ndërmarrjen e nismave të përbashkëta, në
shërbim të sektorit të shoqërisë civile në vend. Për më shumë informacion dhe zhvillime na ndiqni në platformën e dedikuar
https://standards4npo.al/ 

TAKIMI VJETOR I ASAMBLESË SË KODIT TË STANDARDEVE PËR OJF-TË NË SHQIPËRI

AKTIVITETE NGA ZYRAT RAJONALE TË QENDRËS KOMBËTARE BURIMORE PËR SHOQËRINË CIVILE NË SHQIPËRI 

Takim koordinues në Vlorë me 21 OSHC dhe 3 grupime informale,
firmëtarë të peticionit kundër djegies së mbetjeve urbane, mbi
rëndësinë e fushatave të tilla advokimi dhe rritjen e ndikimit të
sektorit jofitimprurës në vendimarrjen lokale

Shërbim mbështetës dhe informim nga Zyra Rajonale Shkodër me
organizata lokale mbi identifikimin e thirrjeve të mundshme për
projekte, nevoja organizative për riorganizimin e brendshmë të tyre apo
dhe facilitimin dhe koordinimin e bashkëpunimit mes OSHC-ve lokale
dhe gazetarëve të medias të shkruar dhe audiovizive për rajonin e
veriut.

Zyra Rajonale Shkodër përgjatë takimit me përfaqësues të Këshillit
Bashkiak dhe Komisionit të Financave, Buxhetit dhe Aseteve Publike
Shkodër, për tu informuar dhe diskutuar mbi ndjeshmërinë gjinore të
këtyre strukturave në parashikimet e fishprojekteve të buxhetit për vitin
2024, si dhe monitorimin e punës së këtyre komisioneve në këtë drejtim.

Koordinatorja e Zyrës Rajonale Shkodër, pjesë e një forumi diskutimi
mes organizatave rajonale dhe përfaqësues të Bashkisë Shkodër.
Diskutimi kishte për qëllim rikonfirmimin e angazhimit institucional të
bashkisë për bashkëpunim me OSHC-të lokale, përgjatë mandatit të
shkuar vendor si dhe rishikimin e marrëveshjes me Kryetarin e ri të
zgjedhur të bashkisë.

Tryezë me përfaqësues të institucioneve dhe organizatave pjesë e
Mekanizmit Kombëtar të Referimit kundër Dhunës me Bazë Gjinore
organizuar nga Zyra Rajonale Vlorë. Përfshirja e OSHC-ve, në
mekanizmin e referimit, konkretisht organizatave fetare për
përmirësimin e bashkëpunimit dhe luftën kundër dhunës me bazë
gjinore ishte në fokus të takimit, konkretizuar dhe në një marrëveshje.

Zyra Rajonale Vlorë pjesë dhe kontribuese në aktivitete ndërgjegjësuese
dhe promovuese si panairi në kuadër të 16 ditëve të aktivizmit kundër
dhunës me bazë gjinore, organizuar nga Qendra Vatra dhe Panairit të
Edukimit dhe Punës, i organizuar nga Ministri i Shtetit për Rininë dhe
Fëmijët në bashkëpunim me Bashkinë Vlorë. Gjatë aktiviteteve
pjesëmarrësit u prezantuan me aktivitetet e Qendrës dhe u pajisën me
materiale informuese dhe edukative.

https://standards4npo.al/code-structures
https://standards4npo.al/code-structures
https://standards4npo.al/code-structures
https://standards4npo.al/


SESIONE MENTORIMI 2023 SESIONE MENTORIMI 2023

Cikli i leksioneve dhe mentorimeve në Programin e Akademisë së OJF-ve për vitin 2023 u mbyll me zhvillimin e tre
leksioneve dhe mentorimeve mbi “Mobilizimi i mbështetësve. Krijimi i rrjeteve dhe koalicioneve”, “Qeverisja me
pjesëmarrje” dhe “Komunikimi strategjik për OJF-të”.

FUQIZIM KAPACITETESH

Leksioni 10 u fokusua mbi rëndësinë e një plani komunikimi strategjik të
integruar, në manaxhimin e komunikimit të brendshëm dhe të jashtëm
të organizatës, duke u ndalur në  mënyrat efikase të përdorimit të të
gjithë potencialit që ofrojnë media tradicionale dhe ajo online në  
epokën digjitale.

Leksioni u drejtua nga Znj. Irena Myzeqari, lektore e komunikimit në
Universitetin Europian të Tiranës, që prej vitit 2012. Me një eksperiencë
mbi 10 vjeçare në fushën e medias dhe komunikimit si trajnuese,
konsulente dhe mentore, puna e saj është e fokusuar në rritjen e
kapaciteteve të individëve dhe organizatave në ndërtimin dhe zbatimin e
planeve të qëndrueshme të komunikimit zhvillimor.

Leksioni 11 u fokusua mbi kuptimin e qeverisjes me pjesëmarrje dhe
dimensionet e saj, mekanizmat për përfshirjen e OShC-ve në politikëbërje
dhe vendimmarrje, sfida të hasura, praktika të mirë në Shqipëri si dhe
hartimi i një strategjie për angazhimin e organizatave në proceset me
pjesëmarrje. 

Leksioni u drejtua nga Znj. Blerjana Bino, studiuese në shkencat sociale me
fokus të veçantë në media, demokraci dhe pjesëmarrje. Ajo është kërkuese e
Rrjetit të Gazetarëve të Sigurt në Ballkanin Perëndimor me përvojë të gjerë
në vlerësimin e peizazheve mediatike në Ballkanin Perëndimor me fokus të
veçantë në Shqipëri. 

ASISTENCË DHE MENTORIM PËR PJESËMARRËSIT E AKADEMISË 

Gjatë një viti, akademistët, përmes leksioneve
dhe mentorimeve, kanë përmirësuar
njohuritë e tyre në: politikat e qeverisjes
organizative, manaxhimin e burimeve
njerëzore, financave dhe raportimit. Ata
gjithashtu janë angazhuar në hartimin dhe
konsolidimin e dokumenteve strategjike,
duke përfshirë strategjitë dhe planet e
komunikimit, si dhe fushat e advokimit.

Leksioni 9 i prezantoi akademistët me konceptet e rrjetit dhe
koalicionit, avantazhet dhe vështirësitë, modelet e organizimit dhe
funksionimit, si dhe shembuj aktual rrjetëzimi në vend duke ndarë
njëkohësht eksperiencat e tyre si pjesë e rrjeteve/koalicioneve. 

Leksioni u drejtua nga Prof. Asoc. Mihallaq Qirjo, Drejtor i REC Albania.  
Kontributi i tij përfshin hartimin dhe zbatimin e disa programeve
mjedisore dhe zhvillimore në shkallë kombëtare dhe rajonale në fushën
e strukturimit të politikave dhe institucioneve, pjesëmarrjes së publikut,
edukimit, bashkëpunimit rajonal dhe dialogut. 

AKADEMIA E OJF-VE

https://www.facebook.com/resourcecentre.al/posts/pfbid02cGa9LWSgA2tviDTjbgfYZnz5RVuECgoQ1LTcFKzE7j7LaPXd5KdD89RFVQ1vWonyl
https://www.facebook.com/resourcecentre.al/posts/pfbid0Xo6BGC6KnAf5geJqFJXuJ7m6CZte2S8kqwbBedotBevW3Uw3nTe2tm48W3ned6aZl
https://www.facebook.com/resourcecentre.al/posts/pfbid0Xo6BGC6KnAf5geJqFJXuJ7m6CZte2S8kqwbBedotBevW3Uw3nTe2tm48W3ned6aZl
https://www.facebook.com/resourcecentre.al/posts/pfbid0zZ5KjYGegW8uLVkirhnPgrBTUwnBFethMFGVCuAo3yXQjZYMo7nP4jMe66yh41zel


Në përfundim të programit Akademia e OJF-ve 2023,
realizuam një seri takimesh dhe vizitash prezantuese
pranë dis institucioneve si Kuvendi i Shqipërisë, Bashkia
Tiranë,  Agjencia për Mbështetjen e Shoqërisë Civile, si
dhe Agjencia Kombëtare e Rinisë, me qëllim rritjen e
dialogut dhe partneritetit me organizatat pjesëmarrëse
në program.

Takimet kontribuan në njohjen e rolit të këtyre
institucioneve në mbështetje të organizatave të  
shoqërisë civile dhe veprimtarisë së tyre.

VIZITA STUDIMORE

PROGRAME TRAJNIMI 
 SIPAS NEVOJAVE TË SEKTORIT

Në përgjigje të interesit të lartë dhe kërkesës së sektorit
Qendra Burimore ka vijuar me organizimin e programeve
të trajnimit mbi “Kuadrin Fiskal për OJF-të - Procedura e
Rimbursimit të TVSH-së”, me pjesëmarrjen e
organizatave nga mbarë vendi. 

Të tjera programe trajnimi bazuar në kërkesat e sektorit
kanë patur në fokus zhvillimin e fushatave të advokimit
dhe komunikimin strategjik efektiv për OJF-të. 

Pjesëmarrja aktive në diskutime dhe grupe pune ka
ndihmuar në njohjen e problemeve specifike dhe
zhvillimin e strategjive të personalizuara për secilën
organizatë pjesëmarrëse, me qëllim trajtimin e sfidave të
përditshme në fushat e përmendura.

FUQIZIM KAPACITETESH

Qendra Kombëtare Burimore dhe Lëvizja Europiane në
Shqipëri (EMA), në kuadër të programit të fuqizimit të
kapaciteteve të OSHC-ve për tu përfshirë dhe
kontribuar në procesin e integrimit në BE, kanë vijuar
me organizimin e workshopeve, në bashkëpunim me
Universitetin e Elbasanit “Aleksandër Xhuvani”, ku
akademikë, studentë, të rinj aktivistë dhe aktorë të tjerë
të shoqërisë civile diskutuan dhe ndanë eksperiencat
lidhur me procesin e zgjerimit të BE, hapjen e
negociatave dhe mundësitë për përfshirje sa i përket
dy Kapitujve 25 dhe 26 që mbulojnë fushat e arsimit,
shkencës dhe kërkimit shkencor. 

Gjithashtu gjatë workshopeve u ndanë me
pjesëmarrësit disa informacione praktike dhe me
rëndësi mbi Metodologjinë e Re të Zgjerimit, mbi
procesin e negociatave, kriteret dhe dokumentacioni
që kërkohet të plotësohet nga shteti kandidat në
kuadër të screening, si dhe mbi mundësitë për
përfshirje të aktorëve të shoqërisë civile në këtë proces
për tu informuar, për tu konsultuar dhe për ta
monitoruar atë, përmes Platformës së Partneritetit për
Integrimin Europian.

EU AQUIS
ANGAZHIMI DHE ROLI I OSHC-VE NË PROCESIN
E INTEGRIMIT TË VENDIT NË BE 

PUBLIKOHEN DËFTESAT MBI PROGRESIN DHE NIVELIN E PËRGATITJES SË SHQIPËRISË
Bazuar në raportin vjetor të Komisioni Europian (KE) të monitorimit të
progresit dhe nivelit të përgatitjes së Shqipërisë në përmbushjen e
kërkesave të anëtarësimit vendi po punon për transpozimin e Acquis
sipas Planit Kombëtar të Integrimit Europian (PKIE) i cili shërben si mjet
për plotësimin e detyrimeve që rrjedhin nga Marrëveshja e Stabilizim-
Asociimit (MSA).

Me qëllim rritjen e përfshirjes dhe rolit të sektorit jofitimprurës, në këtë
proces, si pjesë e aktivitetit monitorues dhe nismave advokuese, Lëvizja
Europiane në Shqipëri (EMA) në kuadër të aktiviteteve të Qendrës
Kombëtare Burimore për Shoqërinë Civile, ka përgatitur Dëftesat mbi
Progresin dhe Nivelin e Përgatitjes së Shqipërisë drejt anëtarësimit në BE. 

DREJT ANËTARËSIMIT NË BE

MBËSHTETJE PËR RRJETET, KOALICIONE DHE GRUPIMET E OSHC-VE

ADVOKIM DHE DIALOG
PËR POLITIKËBËRJE

Në vijim të punës për mbështetjen e Rrjeteve, Koalicioneve dhe Grupimeve të OSHC-ve përmes Programit të Asistencës Teknike
që Qendra Burimore ofron, gjatë muajve të fundit janë organizuar disa takime mes grupeve të interesit dhe ekspertëve, për
diskutimin e mëtejshëm të çështjeve të advokimit që grupimet dhe rrjetet po punojnë si pjesë e nismave të tyre advokuese. 

Dëftesat mbi Progresin dhe Nivelin e Përgatitjes së Shqipërisë drejt anëtarësimit në BE marrin si pikënisje gjendjen e përshkruar
në Raportin e KE 2022 dhe pasqyrojnë zhvillimin gjatë një viti, kristalizuar në Raportin e KE 2023. Dëftesat synojnë të shfaqin në
një gjuhë më të lexueshme 1) Kriterin politik; 2) Kapitullin 23 (Gjyqësori dhe të Drejtat Themelore) dhe 3) Kapitullin 24 (Drejtësia,
Liria, Siguria).

Dëftesat paraqesin një vlerësim për çdo nënçështje të secilit kapitull. Vlerësimi përfshin një shtjellim të progresit dhe përgatitjes
gjatë periudhës kohore 2022-2023 në secilën fushë, si dhe një vlerësim me notë (ku 10 është nota më e lartë dhe 4 më e ulëta), ku
merr parasysh terminologjinë e përdorur në çdo rast në Raportet e Komisionit Europian për progresin dhe nivelin e përgatitjes.
Për më shumë mbi publikimet e Dëftesave, lexo këtu.

Grupimi informal "Pa plastikë, me natyrën, për
shëndetin" në Korçë, është nismë e një grupi
organizatash jofitimprurëse në bashkëpunim me
Universitetin e Korçës, aktivistë dhe ekspertë
lokalë. Synimi i tyre është rritja e ndërgjegjësimit
për ndotjen e mjedisit në këtë rajon dhe lobimi
për marrjen e masave për minimizimin e saj.
Grupi do të advokojë pranë institucioneve lokale,
për zbatimin e legjislacionit dhe minimizimin e
përdorimit të qeseve plastike në supermarkete,
tregje dhe mes qytetarëve. Si pjesë e asistencës
teknike është punuar me ekspertët për hartimin e
një plani konkret aktivitetesh për fushatën e
advokimit. Në vijim po punohet për zbatimin e
planit dhe mobilimin e grupeve të interesit. 

Grupimi për Zhvillimin e Vullnetarizmit në Shqipëri ka zhvilluar disa
takime me eksperten ligjore dhe ka diskutuar e finalizuar propozimet
për ndryshime ligjore që do ti paraqiten grupit ndërinstitucional të
punës me përfaqësues të qeverisë dhe organizatave. Qëllimi i kësaj
përpjekje është përmirësimi i ligjit për vullnetarizmin. 
Muajt e fundit, një tjetër grupim i është bashkuar programit tonë të
asistencës, për të adresuar nevojat e tyre në draftimin dhe zbatimin e
iniciativës së tyre advokuese. 

Rrjeti i Hub-it Rinor për Ballkanin Perëndimor dhe Turqinë në
takimet dhe punën e tij është fokusuar në përgatitjen e analizës dhe
propozimeve për institucionet në lidhje me (1) rritjen e
bashkëpunimit mes OSHC-ve dhe institucioneve të arsimit për më
shumë akses dhe programe të përbashkëta në shkolla (2) aksesit në
fondet e akorduara nga AKPA për punëkërkuesit e rinj. Në Janar,
propozimet do ndahen me përfaqësuesit e institucioneve për të
diskutuar më tej dhe bashkëpunuar për adresimin e tyre. 

https://resourcecentre.al/sq/publication/deftesa-vleresimi-i-kapitullit-24-drejtesia-liria-siguria/
https://resourcecentre.al/sq/publication/deftesa-vleresimi-i-kriterit-politik-2022-2023/
https://resourcecentre.al/sq/publication/deftesa-vleresimi-i-kapitullit-23-gjyqesori-dhe-te-drejtat-themelore/
https://em-al.org/sq/deftesa-e-progresit-dhe-nivelit-te-pergatitjes-se-shqiperise-drejt-anetaresimit-ne-be-nentor-2023/


Në një vendim të muajit nëntor 2023, Gjykata Kushtetuese e Republikës së
Shqipërisë ka pranuar pjesërisht kërkesën e Komitetit Shqiptar të Helsinkit (KShH)
dhe organizatave të tjera partnere, duke shfuqizuar disa prej dispozitave kyçe të Ligjit
Nr. 80/2021 "Për regjistrimin e organizatave jofitimprurëse". 

Në mënyrë të përmbledhur, Gjykata ka vendosur si më poshtë:
Organizatat jofitimprurëse nuk kanë detyrimin për regjistrim fillestar pranë
Gjykatës së Rrethit Gjyqësor Tiranë brenda afatit 30-ditor. Gjykata arriti në
përfundimin se detyrimi për regjistrim fillestar jo vetëm që nuk buron si i tillë nga
legjislacioni në fuqi, por, nga njëra anë sjell detyrime të tjera shtesë për këto
subjekte dhe, nga ana tjetër, mosrespektimi i tij çon deri në konsiderimin e tij si 

GJYKATA KUSHTETUESE 
ANULLON PJESËRISHT LIGJIN NR. 80/2021 "PËR REGJISTRIMIN E ORGANIZATAVE JOFITIMPRURËSE"

PUBLIKOHET PËR KONSULTIM 
UDHËRRËFYESI PËR FUNKSIONIMIN E INSTITUCIONEVE DEMOKRATIKE

Më 27 dhjetor 2023, Ministria e Drejtësisë ka shpallur për konsultim publik në
Regjistrin Elektronik për Njoftimet dhe Konsultimet Publike, dokumentin
“Udhërrëfyesi për Funksionimin e Institucioneve Demokratike”. Udhërrëfyesi paraqet
një dokument strategjik për të adresuar gjetjet e Komisionit Evropian nga raporti i
shqyrtimit për Shqipërinë. Fushat kryesore përfshijnë procesin zgjedhor,
funksionimin e Kuvendit dhe rolin e Shoqërisë Civile, me qëllim hartimin e masave
politike për anëtarësimin në BE.
Disa nga masat konkrete të parashikuara në Udhërrëfyes lidhur shoqërinë civile dhe
që ndikojnë drejtpërdrejtë në veprimtarinë e sektorit përfshijnë: 

hartimin dhe miratimin e Udhërrëfyesit të ri për Hartimin e Politikës dhe Masave
për një Mjedis Mundësues për Shoqërinë Civile, brenda vitit 2024;
ndryshime në kornizën legjislative për Këshillin Kombëtar të Shoqërisë Civile,
brenda vitit 2026;
rishikimin e kornizës ligjore për vullnetarizmin, brenda vitit 2027;
rishikimin dhe miratimin e metodologjisë së akteve që i nënshtrohen
konsultimeve publike, brenda vitit 2025 duke zgjeruar kështu fushën e
konsultimit publik për aktet e qeverisë;
ndryshimin e në ligjit “Për njoftimin dhe konsultimin publik”, dhe të legjislacionit
dytësor për konsultimin public, deri në vitin 2030;
rritjen e cilësisë së raporteve të konsultimit publik dhe plotësimin e strukturave
përgjegjëse me staf të përgatitur dhe të mirëtrajnuar për të zgjeruar procesin e
konsultimit publik në legjislacionin dytësor, deri në vitin 2030. 

 
Shfuqizimi i kompetencave specifike të kancelarit, duke e bërë Gjykatën organin e vetëm kompetent për
regjistrime dhe veprimtarinë e organizatave. Gjykata arriti në përfundimin se kompetencat vijnë në kundërshtim me
nenin 46 të Kushtetutës, që në mënyrë të shprehur ka parashikuar se regjistrimi i organizatave ose shoqatave bëhet në
gjykatë, e cila është organi i vetëm kompetent në lidhje me çdo veprim që kryhet nga organizata ose shoqata, si në lidhje me
fitimin e personalitetit juridik ose përfundimin e tij, ashtu edhe veprimet që lidhen me ushtrimin e kësaj veprimtarie.
Eleminimi i elementëve sanksionues administrativ me gjobë për organizatat jofitimprurëse, duke garantuar një
hap drejt autonomisë dhe mbrojtjes së lirive të tyre. Gjykata arriti në përfundimin se parashikimet nuk plotësojnë
standardet e kërkuara kushtetuese lidhur me qartësinë e normës juridike për sa i përket kuptimit dhe përllogaritjes së
gjobave mbi të ardhurat vjetore të deklaruara të organizatave jofitimprurëse. Po kështu, edhe kufijtë minimalë dhe
maksimalë për vendosjen e gjobave nuk plotësojnë standardet e kërkuara për proporcionalitetin e kufizimit, duke mos
respektuar kështu kriteret kushtetuese të kufizimit të lirisë së organizimit. Për më shumë gjeni këtu vendimin e plotë.

shkelje me pasojë dënimin administrativ me gjobë. Për rrjedhojë, ky parashikim vendos një barrë joproporcionale, 
veçanërisht për organizatat që synojnë të krijohen rishtazi, duke përbërë kështu një pengesë në drejtim të lirisë së
organizimit.

Për të gjitha organizatat dhe subjektet e interesuar për të kontribuar me komente dhe rekomandime, afati për mbylljen e
konsultimit është data 24 janar 2024. Për më shumë lexo këtu.

https://www.gjk.gov.al/web/NJOFTIM_VENDIMARRJEJE_2848_1-94.php
https://resourcecentre.al/sq/udherrefyesi-per-funksionimin-e-institucioneve-demokratike

Në nëntor 2023, Komisioni Evropian miratoi Paketën e Zgjerimit 2023.
Paketa ofron një vlerësim të hollësishëm të situatës dhe progresit të bërë
nga Shqipëria, Bosnja dhe Hercegovina, Kosova, Mali i Zi, Maqedonia e
Veriut, Serbia, Turqia, si dhe për herë të parë edhe Ukraina, Republika e
Moldavisë dhe Gjeorgjia, në rrugët e tyre përkatëse drejt anëtarësimit në
Bashkimin Evropian. Në mënyrë të veçantë raporti fokusohet në zbatimin
e reformave thelbësore, si dhe prezanton udhëzime të qarta për prioritetet
e reformave të ardhshme në procesin drejt anëtarësimit. Raporti për
Shqipërinë, në lidhje me shoqërinë civile, thekson edhe këtë vit
mungesën e progresit në zbatimin e udhërrëfyesit për një mjedis të
favorshëm për shoqërinë civile. 

MIRATOHET PAKETA E ZGJERIMIT 2023 DHE RAPORTET E PROGRESIT 

Lexo këtu raportin e plotë

Takim i përfaqësuesve të Delegacionit të Bashkimit Evropian 

Më 22 nëntor, i ngarkuari me punë i BE-së Andre Rizzo, prezantoi në një takim
konsultues Raportin Vjetor të Komisionit Evropian mbi Shqipërinë tek
përfaqësuesit e shoqërisë civile. Në prezantimin e tij Z. Rizzo theksoi se përfshirja
dhe kontributi i shoqërisë civile në procesin e anëtarësimit të vendit në BE është i
domosdoshëm dhe duhet të forcohet edhe më tej. 

Përfaqësuesit e OSHC-ve ndanë opinionet e tyre lidhur me gjetjet dhe
rekomandimet e raportit. Organizatat e shoqërisë civile japin një kontribut të
rëndësishëm në hartimin e raportit të progresit si pjesë e procesit konsultues që
Delegacioni i BE zhvillon çdo vit. 

Me vendim të Këshillit të Ministrave, në dhjetor 2023 janë miratuar
“Udhërrëfyesi për Shtetin e së Drejtës” dhe “Udhërrëfyesi për Reformën në
Administratën Publike 2023-2030”, si dokumenta të politikave shtetërore,
piketa hapëse të grupkapitullit të parë “Themeloret”, në kuadër të
negociatave për anëtarësim në Bashkimin Evropian. 

Udhërrëfyesët janë dokumente që përcaktojnë cilat janë prioritetet
strategjike dhe politike të vendit si dhe masat dhe hapat konkretë që duhet
të ndërmerren për ti arritur këto prioritete. Është shumë e rëndësishme që
organizatat e shoqërisë civile të luajnë një rol aktiv gjatë zbatimit të tyre dhe
të kontribuojnë edhe në monitorimin e Udhërrëfyesve dhe realizimin e
raporteve dhe dokumenteve monitorues e vlerësues. 

Për më shumë gjeni Udhërrëfyesit publikuar në Fletoren Zyrtare KËTU.

në Shqipëri me organizata të shoqërisë civile 

Raporti ndalet edhe tek zbatimi i ligjit të ri për regjistrimin e organizatave jofitimprurëse i cili pavarësisht miratimit në
qershor 2021, ende nuk ka filluar të zbatohet. Ndryshimet e bëra në Ligjin mbi TVSH-në të vitit 2014, i cili përcakton
përjashtimin në vend të rimbursimit tatimor, nuk kanë gjetur zbatim. Raporti thekson se bashkëpunimi i institucionalizuar
ndërmjet shoqërisë civile dhe qeverisë duhet ende të forcohet për të siguruar pjesëmarrje domethënëse të OSHC-ve në
proceset konsultuese dhe vendimmarrëse, veçanërisht edhe në kontekstin e negociatave të anëtarësimit në BE. 

MIRATOHET
"UDHËRRËFYESI PËR SHTETIN E SË DREJTËS" DHE "UDHËRRËFYESI PËR REFORMËN NË ADMINISTRATËN PUBLIKE 2023-2030"

https://shorturl.at/gEHS8
https://qbz.gov.al/eli/fz/2023/184/22ae40e9-b540-4041-90c8-ec7a09bc33b1

Adaptueshmëria e OSHC-ve dhe qendrueshmëria e sektorit në përballjen me sukses të sfidave të hapësirës qytetare
në kohë ndryshimesh dhe jo vetëm, ishte tema në fokus të konferencës ndërkombëtare “Ndryshimet në hapësirën
qytetare dhe qëndrueshmëria e aksionit civil” mbajtur në Tiranë më 16 nëntor 2023. Konferenca organizuar nga
Partnerët Shqipëri për Ndryshim dhe Zhvillim solli së bashku mbi 120 pjesëmarrës, mes të cilëve përfaqësues të
institucioneve shtetërore dhe komunitetit të donatorëve në vend, përfaqësues të organizatave të shoqërisë civile,
ekspertë, gazetarë, si dhe aktivistë të shoqërisë civile nga mbarë vendi. 

Ekspertë ndërkombëtarë dhe vendas si dhe përfaqësues së OSHCve, pjesë e paneleve të konferencës, ndanë
pikëpamjet e tyre lidhur me përpjekjet për të tkurrur hapësirën qytetare nga perspektiva globale, rajonale dhe e
vendeve specifike. 

Përfaqësues nga Partners Global prezantuan Kornizën Resiliency + si një nismë dhe metodologji novatore, për të
rritur kapacitetet e organizatave në përshtatje ndaj ndikimit të ndryshimeve të shpejta të mjedisit të jashtëm, në
mënyrë që të përgatiten dhe të përgjigjen në mënyrë efektive si dhe zbatimin e saj në nivel global. Përfaqësues të
organizatave të shoqërisë civile nga Shqipëria, Serbia dhe Gjeorgjia, ndanë mendimet dhe eksperiencën e tyre nga
përfshirja në zbatimin e iniciativës RESILIENCY+.

Konferenca, krijoi gjithashtu mundësi dhe hapësira diskutimi dhe ndërveprimi me përfaqësues të rëndësishëm të
institucioneve qeverisëse, Kuvendit të Shqipërisë dhe komunitetit të donatorëve panelistë në event, të cilët ndanë jo
vetëm perspektivën e tyre mbi çfarë ata mund të bëjnë për të ofruar bashkëpunim dhe mbështetje efektive për
OSHC-të. Gjeni këtu një përmbledhje të diskutimeve kyce dhe rekomandimeve të dala nga konferenca. 

KONFERENCË NDËRKOMBËTARE
"NDRYSHIMET NË HAPËSIRËN QYTETARE DHE QËNDRUESHMËRIA E AKSIONIT CIVIL” 

APEL PËR RISHQYRTIM TË MARRËVESHJES SË IMIGRACIONIT ME ITALINË

Një grup i organizatave të shoqërisë civile dhe aktivistëve të të drejtave të njeriut
kanë bërë të ditur shqetësimet e tyre në lidhje me Protokollin e nënshkruar midis
Shqipërisë dhe Italisë për përdorimin e territorit shqiptar për zonat e destinuara
për pritjen dhe mbajtjen e refugjatëve azilkërkues, protokoll i nënshkruar në Romë
nga Kryeministri i Shqipërisë Edi Rama dhe Kryeministrja e Italisë Giorgia Meloni.

Në letrën e tyre të hapur, organizatat dhe aktivistët theksojnë domosdoshmërinë e
një trajtimi të kujdesshëm të çështjes së migracionit dhe respektimin e të drejtave
themelore të njeriut. Ata shprehin shqetësim lidhur me pasojat që ky protokoll
mund të ketë për të drejtat e refugjatëve dhe azilkërkuesve.

Me anë të Apelit për Rishqyrtim të Marrëveshjes së Imigracionit me Italinë,
kërkohet transparencë dhe përfshirje e plotë e shoqërisë civile në procesin e
hartimit dhe implementimit të këtij protokolli, si dhe theksohet rëndësia e
garantimit të mbrojtjes së plotë të të drejtave dhe mirëqenies së refugjatëve në
këtë marrëveshje. Lexo këtu letrën e plotë.

https://www.partnersalbania.org/wp-content/uploads/2023/12/Proceedings-of-the-Conference.pdf
https://shorturl.at/zAFL2

 “Aftësi për Organizatat Jofitimprurëse në Ballkanin Perëndimor dhe Turqi”

EVENTI P2P - EU TACSO 3 DHE VITI EVROPIAN I AFTËSIVE:

Më 21-22 nëntor në Tiranë, Tacso 3 organizoi eventin P2P “Viti Evropian i Aftësive: Aftësi për Organizatat
Jofitimprurëse në Ballkanin Perëndimor (BP) dhe Turqi”. Eventi solli bashkë figura të rëndësishme nga sektori
jofitimprurës, akademia, institucionet qeverisëse dhe Bashkimi Evropian duke synuar rritjen e bashkëpunimit
ndërsektorial, integrimin e aftësive për sektorin jofitimprurës në Kornizat Kombëtare të Kualifikimeve, maksimizimin
e financimit nga Erasmus+ për arsimin inovativ dhe krijimin e partneriteteve më të forta akademi-OJF. 

Si pjesë e panelit hyrës, znj. Elira Demiraj, Drejtore e Departamentit Ekonomik, në Ministrinë e Financave dhe
Ekonomisë, theksoi rëndësinë e zhvillimit të aftësive, duke u fokusuar në lidhjen shumëdimensionale me OSHC-të
dhe rolin e kornizës kombëtare shqiptare të kualifikimeve në njohjen e aftësive joformale. Znj. Lenka Vitkova, Shefe e
Seksionit të Mirëqeverisjes dhe Shtetit të së Drejtës në Delegacionin e BE në Shqipëri, risolli në vëmëndje
angazhimin e BE-së në rritjen e aftësive në sektorin jofitimprurës, në përputhje me Vitin Evropian të Aftësive,
rëndësinë e të mësuarit gjatë gjithë jetës si dhe të përfshirjes së shoqërisë civile në proceset e zgjerimit dhe
anëtarësimit në BE. 
Znj. Juliana Hoxha, Drejtore e Partnerëve Shqipëri për Ndryshim dhe Zhvillim, në fjalën përshëndetëse theksoi
rëndësinë e OSHC-ve në Ballkan jo vetëm si kontribues, por edhe nxitës kryesorë të agjendës së aftësimit. Advokimi i
tyre, iniciativat në komunitet dhe përpjekjet bashkëpunuese janë të rëndësishme në rrugëtimin drejt integrimit në
BE. Fuqizimi i OSHC-ve është thelbësor e për këtë është i nevojshëm krijimi i një mjedisi ku potenciali i tyre mund të
realizohet plotësisht për përmirësimin e shoqërive të vendeve të BP. 
E ftuar e veçantë në event ishte dhe Znj. Federica Mogherini, Rektore e College of Europe dhe ish përfaqësuese e
lartë e BE, e cila në fjalën e saj theksoi se: “Ruajtja e pavarësisë së shoqërisë civile është thelbësore. Ne duhet të
krijojmë hapësirë, norma, garanci dhe instrumente, duke përfshirë dhe ato financiarë, për shoqërinë civile për të
vepruar në mënyrë të pavarur. Shoqëria civile dhe organizatat jofitimprurëse luajnë një rol aktiv në formësimin
dhe dhënien e kontributit në monitorimin e zbatimit të politikave publike nga institucionet. Unë jam shumë
krenare që fokusi i BE-së në vitin 2023 janë aftësitë, të cilat janë pjesë kyçe e prioriteve në arsim, në nivel evropian
dhe lokal, dhe si kjo ndikon në procesin e anëtarësimit dhe zgjerimit.” 
Si pjesë e panelit “Aftësitë dhe sektori jofitimprurës” Znj. Ariola Agolli, Drejtore e Programeve pranë Partnerëve
Shqipëri dhe Manaxhere e Qendrës Kombëtare Burimore për Shoqërinë Civile në Shqipëri, prezantoi disa nga
programet kryesore të PSh dhe Qendrës Burimore, me fokus fuqizimin e kapaciteve dhe zhvillimin e aftësive të
sektorit të shoqërisë civile në Shqipëri. 

Gjatë muajve të fundit të 2023, TACSO 3 ka organizuar një seri aktivitetesh për OSHC-të në rajon me fokus
gjenerimin e diskutimit dhe rritjen e kapaciteve të organizatave. 
Ndër takimet dhe aktivitetet kryesore përmendim: Takimin Konsultues me OSHC-të “Agjenda e Gjelbër e BE”;
Takimin Konsultues të “Komunitetit të Praktikave të Qeverisjes”; Programin e Trajnimit “Mbështetja Financiare ndaj
Palëve të Treta (FSTP)” etj. 

TACSO 3 - ZHVILLIME TË TJERA



Si çdo vit përgjatë muajit nëntor-dhjetor, u zhvillua fushata
“16 Ditët e Aktivizmit kundër Dhunës me Bazë Gjinore”.
Fushata startoi më 25 Nëntor në Ditën Ndërkombëtare për
Eliminimin e Dhunës ndaj Grave dhe u mbyll në 10 Dhjetor,
Ditën Ndërkombëtare të të Drejtave të Njeriut. 

Gjatë 16 Ditëve, dhjetra organizata që punojnë në mbrojtje të
të drejtave të vajzave dhe grave ndërmorën një sërë
aktivitetesh në të gjithë vendin në kuadër të fushatës. Qindra
evente tërhoqën vëmendjen e publikut, duke bërë thirrje për
t’i dhënë fund kulturës së dhunës ndaj grave, përfshirë
podcast-e, aktivitete sportive, dhe tubime të ndërgjegjësimit
në komunitete lokale në të gjithë Shqipërinë. 

JAVA KULTURORE AMERIKANE 
Përgjatë muajit tetor, Shqipëria mirëpriti Javën
Kulturore Amerikane. Java nisi më 10 tetor e vijoi
deri më 14 tetor me një program të filmave,
eventeve multidisiplinore dhe argëtuese. Në kuadër
të Javës, në ditën Kombëtare të Aktivizmit, u
organizua një panair i cili mblodhi mbi 65 OJF,
rrjete rinore dhe grupe jo-formale nga e gjithë
Shqipëria, me qëllim krijimin e një hapësire të
hapur për shkëmbimin e informacionit, nxitjen e
dialogut dhe forcimin e bashkëpunimit në sektor.

Dita Kombëtare e Aktivizmit, e njohur si NAD është
një ditë e dedikuar për aktivizmin qytetar të të 

16 DITËT E AKTIVIZMIT

NAD2023 u organizua nën koordinimin e Co-PLAN në bashkëpunim me organizata të shoqërisë civile nga mbarë
vendi. 

gjitha formave dhe që ndodh në të gjithë vendin.

PUBLIKOHET RAPORTI I MONITORIMIT TË PJESËMARRJES POLITIKE, SOCIALE DHE
EKONOMIKE TË TË RINJVE

Partnerët Shqipëri për Ndryshim dhe Zhvillim për të 7 vit radhazi kanë publikuar
“Raportin e Monitorimit të Pjesëmarrjes Politike, Sociale dhe Ekonomike të të
Rinjve” në Shqipëri. Raporti është një mekanizëm unik i cili përdoret për të matur dhe
monitoruar pozicionin e të rinjve në vend përmes lentes së 25 indikatorëve të
pjesëmarrjes sociale, ekonomike dhe politike.

Përsa i përket situatës në lidhje me pjesëmarrjen rinore gjatë vitit 2022 në Shqipëri ka
ende shumë vend për përmirësim, veçanërisht kur bëhet fjalë për pjesëmarrjen e të
rinjve në politikë. Ndërsa në aspektin social, mungesa e të dhënave nënkupton mangësi
të konsiderueshme në monitorimin, kuptimin dhe adresimin e nevojave të të rinjve.

Gjetjet nga Raporti për Shqipërinë kontibuojnë në zhvillimin e Raportit Rajonal për
Balkanin Perëndimor dhe Turqinë duke sjellë të dhëna krahasuese me vendet e
rajononit të përfshira në këtë studim.
Për më shumë informacion mbi Raportin Rajonal të Indeksit, lexo këtu.

https://shorturl.at/rtwFN
https://shorturl.at/rtwFN
https://shorturl.at/cpqSW

Në datat 19 dhe 20 tetor 2023 u zhvillua në Selanik,
Forumi  i 9-i Ballkanit Perëndimor për Shoqërinë
Civile, organizuar nga Komiteti Ekonomik dhe Social
Evropian (EESC). 

Eventi mblodhi rreth 120 përfaqësues të shoqërisë
civile nga Bashkimi Evropian dhe Ballkani
Perëndimor, duke përfshirë edhe përfaqësues të
institucioneve të BE-së, organizatave ndërkombëtare
dhe qeverive në rajon. Fokusi kryesor i forumit ishte
në gjendjen e demokracisë në Evropën Juglindore,
Vitin Evropian të Aftësive, dhe rolin e shoqërisë civile
në avancimin e Agjendës së Gjelbër dhe promovimin
e zhvillimit të qëndrueshëm në Evropën Juglindore.

Pas përfundimit, një deklaratë e cila përmbante
rekomandime nga organizatat e shoqërisë civile u
miratua unanimisht për rrugën e anëtarësimit të
Ballkanit Perëndimor në BE dhe rëndësinë e vlerave
evropiane, edukimin, rininë, trajnimin, dhe zhvillimin
e aftësive, në kontekst të Vitit Evropian të Aftësive, si
dhe kontributin e shoqërisë civile në zbatimin e
Agjendës së Gjelbër dhe zhvillimin e qëndrueshëm
të Ballkanit Perëndimor. Lexoni deklaratën këtu.

FORUMI I 9-TË  I BALLKANIT PERËNDIMOR
PËR SHOQËRINË CIVILE

Forumi i Shoqërisë Civile dhe Think Tank 2023 u mbajt në
Tiranë më 14-15 tetor 2023. 
Forumi u organizua për herë të parë në një vend të
Ballkanit Perëndimor si pjesë e Samitit të Procesit të
Berlinit dhe synoi të nxisë dialogun dhe prezantimin e
praktikave të mira, identifikimin dhe ndarjen e
rekomandimeve midis përfaqësuesve të shoqërisë civile,
ekspertëve nga Ballkani Perëndimor dhe politik-bërësve,
duke kontribuar në rritjen dhe forcimin e bashkëpunimin
rajonal dhe nxitjen e reformave si pjesë e procesit të
anëtarësimit Evropian të Ballkanit Perëndimor. Forumi u
organizua nga Fondacioni për Shoqëri të Hapur në
Ballkanin Perëndimor (OSF-WB), në bashkëpunim me
Fondacionin Helenik për Politikat Evropiane dhe të
Jashtme dhe Institutin për Bashkëpunim dhe Zhvillim.
  
Gjatë vitit 2023, si pjesë e Forumit u organizuan disa grupe
pune mes vendeve të Ballkanit Perëndimor, për të
diskutuar dhe formuluar rekomandime specifike për
politikat qeveritare lidhur me energjinë, digitalizimin,
klimën, lëvizshmërinë dhe politikat e zgjerimit. Rezultatet
u prezantuan dhe diskutuan me zyrtarë qeveritarë nga
Ballkani Perëndimor dhe vende evropiane, në Samitin e
Procesit të Berlinit i cili u mbajt në Tiranë në vijim të
Forumit, më 16 tetor 2023.

FORUMI I SHOQËRISË CIVILE
DHE THINK TANK 2023

Konferenca Rajonale e Kryesisë së OSBE-së mbi luftën kundër
korrupsionit, pastrimit të parave dhe lehtësimin e përpjekjeve për
rikuperimin e aseteve të konfiskuara në Europën Juglindore, u
organizua në Maqedoninë e Veriut në tetor 2023. Konferenca
mblodhi së bashku përfaqësues të qeverisë, gjyqtarë, prokurorë
dhe zyrtarë të zbatimit të ligjit nga shtetet pjesëmarrëse të OSBE-
së në të gjithë Evropën Juglindore, si dhe ekspertë nga shoqëria
civile dhe akademia.

E ftuar si pjesë e folësve në Konferencë, Juliana Hoxha, Drejtore e
Partnerëve Shqipëri, ndau punën e Partnerëve Shqipëri për
mbështetjen e përpjekjeve të organizatave të shoqërisë civile dhe
promovimin e bashkëpunimit midis shoqërisë civile dhe
institucioneve qeveritare në Shqipëri për ripërdorimin efektiv
social të aseteve të konfiskuara. Për më shumë mbi konferencën
https://www.osce.org/chairpersonship/557073

KONFERENCA RAJONALE 
E KRYESISË SË OSBE

https://bit.ly/3SckxDf
https://www.osce.org/chairpersonship/557073


ZH
V

ILLIM
ET E FU

N
D

IT N
Ë SEK

TO
R

Në 27 tetor 2023, Rrjeti Ballkanik për Zhvillimin e Shoqërisë
Civile publikoi dokumentin e politikave mbi rregulloret dhe
standardet ndërkombëtare në lidhje me AML/CTF dhe analizon
implikimet e tyre ligjore dhe praktike në veprimtarinë e OShC-
ve në rajon.

Dokumenti gjithashtu thekson praktikat dhe zgjidhjet më të
mira përmes shembujve nga rajoni, sintetizon gjetjet kryesore
dhe paraqet rekomandime gjithëpërfshirëse të përshtatura për
autoritetet rregullatore, institucionet financiare dhe OSHC-të, si
dhe organet ndërkombëtare si FATF, MONEYVAL dhe
institucionet e BE-së.

Lexo këtu dokumentin e plotë.

RRJETI BALLKANIK PËR ZHVILLIMIN E SHOQËRISË CIVILE (BCSDN)
PUBLIKON DOKUMENTIN E POLITIKAVE AML/CFT 

RISHIKIMI I REKOMANDIMIT 8 TË FATF 
PËR INTEGRITETIN FINANCIAR DHE PËR SHOQËRINË CIVILE
Pas një procesi intensiv diskutimesh dhe konsultimesh, përpjekjet advokuese të Koalicionit Global të OJF-ve për
FATF, ku Partnerët Shqipëri kontribuan me rekomandime për përmirësime, u finalizuan me rishikimin e
Rekomandimit 8 “Për Organizatat Jofitimprurëse”. 

Rishikimet e bëjnë të qartë se Rekomandimi 8 nuk zbatohet për të gjithë sektorin jofitimprurës, por vetëm për
nëngrupin që bie në përkufizimin e FATF-së për OJF. Standardi i rishikuar kërkon që vendet të identifikojnë llojet e
organizatave që përfshihen në përkufizimin e FATF, të vlerësojnë rreziqet e tyre të abuzimit për financimin e
terrorizmit dhe të kenë masa të fokusuara, proporcionale dhe të bazuara në rrezik për të zbutur këto rreziqe.
Në Shqipëri, Partnerët Shqipëri ka advokuar për riklasifikimin e sektorit të OJF-ve me “rrezik të ulët” për çështjet e
PPP/LFT*, duke ndryshuar kuadrin ligjor të PPP/LFT në këtë drejtim, mbështetur nga rezultatet e Metodologjisë së
Vlerësimit të Rrezikut të OJF-ve ndaj Financimit të Terrorizmit në Shqipëri, të vitit 2022.

Paralelisht me rishikimin e Rekomandimit 8, FATF rishikoi dhe Publikimin e Praktikave me te Mira për të Luftuar
Abuzimin e Organizatave Jofitimprurëse, ku Kodi i Standarteve për OJF-të në Shqipëri njihet si një ndër praktikat
më të mira vetë-rregulluese të sektorit në këtë drejtim.  Lexo këtu njoftimin e plotë.

*PPP/LFT - Parandalimi i Pastrimit të Parave/Lufta ndaj Financimit të Terrorizmit

Instituti Evropian për Barazi Gjinore (EIGE) ka publikuar një
përmbledhje krahasuese të rezultateve të Indeksit të
Barazisë Gjinore në rajon, mbi situatën e barazisë gjinore.
Indeksi mundëson një vështrim rajonal, duke krahasuar
performancën në mes shteteve anëtare të BE-së, vendeve
kandidate, dhe atyre në rrugën e integrimit evropian.

INDEKSI I BARAZISË GJINORE 

Deri më tani, katër vende kandidate për në BE, të cilat
përfshijnë Shqipërinë, Malin e Zi, Maqedoninë e Veriut dhe
Serbinë, kanë përcaktuar dhe publikuar rezultatet e tyre të
Indeksit të Barazisë Gjinore. Këto rezultate tregojnë se
përkatësisht tre prej tyre kanë një vlerë më të ulët se
mesatarja, e cila është 68.6 (sipas vitit 2022). 
Për më shume informacion lexo këtu.
Ndërkaq si pjesë e konferencës vjetore, në tetor 2023, EIGE ka
publikuar indeksin vjetor, si dhe ka prezantuar gjetjet e
raportit. Për më shumë mbi indeksin evropian gjeni këtu
raportin e plotë.

NË BALLKANIN PERËNDIMOR DHE TURQI

CIVICUS PUBLIKON RAPORTIN GLOBAL 
PËR VITIN 2023

CIVICUS Monitor ka publikuar raportin global për
vitin 2023, në të cilin theksohet se pothuajse një e
treta e popullsisë botërore jeton në shoqëri që mund
të kategorizohen si "të mbyllura," duke përjetuar
sfida të shumta në hapësirën qytetare. Publikuar në
fillim të muajit dhjetor, raporti global i titulluar
#PeoplePower2023 ofron një analizë të thelluar mbi
zhvillimet në kushtet e shoqërisë civile, duke
identifikuar ato sfera që po përmirësohen dhe ato që
po përkeqësohen. Lexo këtu raportin e plotë.

https://lnkd.in/db-Ysv3s
https://www.facebook.com/partnersalbania/posts/pfbid02KE7d43TLCZA6BiH4sCyGbZN2SpxgUDqA23fdyGCPRUpx5teb1FUVQCUxug6gZviWl
https://eige.europa.eu/about/eu-candidate-countries-and-potential-candidates/gender-equality-indices-western-balkans-and-turkey?fbclid=IwAR2aD48IuurS5VjPxa90ay8DlTtDfbRIump27pdALT59hAw8f1SJiDrmJao
https://eige.europa.eu/sites/default/files/documents/Gender%20Equality%20Index%202023.pdf
https://eige.europa.eu/sites/default/files/documents/Gender%20Equality%20Index%202023.pdf
https://monitor.civicus.org/globalfindings_2023/?fbclid=IwAR1BprWpcDT3W50GUdLFz-1F_7x0DYJhsbW6AbcQWSktz90RazOsQmCowJQ


THIRRJE DHE MUNDËSI

https://shorturl.at/muGK8
https://shorturl.at/eiX59


KALENDARI

Zyra në Vlorë 
Lagjja 29 Nëntori, Rr. Dede
Ahmet Amataj, Çerdhja 15, Kati i
2të, Vlorë
(në mjediset e Qendrës “Aulona”)
 Tel: +355 3 3224531

E-mail: vlora@resourcecenter.al

Zyra në Shkodër 
Lagjja Kongresi i Përmetit, Rr.
Oso Kuka, Kati i 2të, Hyrja 1,
Shkoder
 (në mjediset e Shoqatës
“Gruaja në Zhvillim”)

E-mail:
shkodra@resourcecenter.al

Zyra në Tiranë
Rruga e Elbasanit, PARK GATE,

Kati i 10të, Ap. 73, Tiranë

(në mjediset e “Partnerët

Shqipëri për Ndryshim dhe

Zhvillim”)

 Tel/Fax: +355 4 2254881

E-mail: 

info@resourcecentre.al 

KALENDAR TREMUJOR        
SHËNONI NË KALENDARIN TUAJ! PËRFSHIHU NË AKTIVITETET TONA TË ARDHSHME!

Akademia e OJF-ve Trajnime dhe Seminare për OShC-të Advokim & rrjetëzim Forume publike dhe evente

JANAR SHKURT MARS

https://www.linkedin.com/company/national-resource-centre-for-civil-society-in-albania/?viewAsMember=true
https://www.facebook.com/resourcecentre.al
https://www.instagram.com/resourcecentrealbania/
https://resourcecentre.al/
https://www.youtube.com/channel/UCzJWQLMUac_zET-lDbFJZzA?view_as=subscriber%5C
mailto:vlora@resourcecenter.al
mailto:shkodra@resourcecenter.al
mailto:mailtomailtoinfo@resourcecentre.al

